
				এই পাতাটির মুদ্রণ সংশোধন করা প্রয়োজন। 
ՎԶ C Ն, মোহন অমনিবাস
শেষ অবধি চলতে চাই। অবশ্য একান্ত যদি পুলিসের সাহায্য প্রয়োজন হয়, তবে তুমি তো রয়েছ, নিতে এতটুকুও দ্বিধা করব না।”
“এখন তুমি করবে কী ?” মিঃ কর প্রশ্ন করিলেন। “এখন আমি সেই গাড়ীর অনুসন্ধান করব, যে গাড়ীতে দসু্যরা আমার কেশবকে সুটকেসে ভরে নিয়ে এসেছে।” মিঃ স্যানিয়েল ধীর স্বরে কহিলেন।
“একবার পারিনি ব’লে যে আর পারবো না, তা’ তো নয়! আমি বেনারসের প্রত্যেকটি গাড়ীর কোটম্যানকে প্রশ্ন করব। তাতে যদি একমাসও বিলম্ব হয়, তবুও আমি নিরাশ হব না, ভাই। যেমন ক’রেই হোক, আমি আমার একমাত্র সস্তানকে দস্যুর কবল থেকে উদ্ধার করব, নইলে আমার জীবন ধারণের আর কোন অর্থই থাকবে না।” মিঃ স্যানিয়েলের স্বর অশ্রুরুদ্ধ হইয়া আসিল।
মিঃ কর কিছু বলিলেন না, নীরবে রহিলেন। মিঃ স্যানিয়েল ঘড়ির দিকে চাহিয়া উঠিয়া দাঁড়াইলেন এবং কহিলেন, “আচ্ছা, আমি এখন একটু আসি, কর।”
“ফিরতে বেশি দেরি হবে কি ?” মিঃ স্যানিয়েল মৃদু হাসিয়া কহিলেন, “কিছুই বলা যায় না, ভাই। তবে প্রয়োজনের বেশি একটা মিনিটও তোমাকে উৎকণ্ঠায় রাখব না।”
মিঃ স্যানিয়েল বাহির হইয়া একখানি গাড়ী ভাড়া করিলেন এবং কোচম্যানকে রেলওয়েস্টেশন যাইতে আদেশ দিলেন। গাড়ী ছুটিল।
গাড়ীখানি ফিটন। নতুন গাড়ী। কিন্তু সম্মুখের ভেলভেটমোড়া বসিবার জায়গাটির কয়েক স্থান ছিন্ন রহিয়াছে। মিঃ স্যানিয়েল বিস্মিত হইলেন। কিন্তু এইসব তুচ্ছ বিষয়ে তাহার মন বেশিক্ষণ বসিল না; তিনি পুত্রের বিষয় গভীরভাবে চিন্তা করিতে লাগিলেন। কোন পথে চলিবেন, কোন পথে চলিলে তিনি অপেক্ষাকৃত অল্প সময়ে লক্ষ্যে উপনীত হইতে পারিবেন, এই চিন্তায় তাহার মন মগ্ন হইয়া রহিল।
গাড়ী স্টেশনে উপস্থিত হইয়া থামিয়া গেল। কিন্তু মিঃ স্যানিয়েল এরূপ চিন্তামগ্ন ছিলেন যে কিছুই বুঝিতে পারিলেন না। പ്പ്
স্টেশনে এসেছি।” o
মিঃ স্যানিয়েল চমকিয়া উঠিলেন। এবং ব্যস্তভাবে ন গেলে সম্মুখের ছিন্ন আসনের ভিতর হাতের ছড়ি লাগিয়া তাটুকাইয়া গেল। কোচম্যান তাহা দেখিতে পাইয়া ছড়িগাছা মুক্ত করিবার সময় কহিল, “আমার নুতন গাড়ী হুজুর, দুজন বাঙালীবাবুর সৃষ্টিছাড়া সুটকেস তুলে গাড়ীর এই দশা হয়েছে।”
মিঃ স্যানিয়েলের সকল জড়তা নিঃশেষে দূর হইয়া গেল। তিনি কোচম্যানের দুই স্কন্ধে দুই হাত রাখিয়া আগ্রহভরে কহিলেন, “কি বললে তুমি?”
গাড়োয়ান পুনরায় তাহার কথার পুনরাবৃত্তি করিল। মিঃ স্যানিয়েল দ্রুতবেগে পুনরায় গাড়ীতে চাপিয়া কহিলেন, “আমাকে সেখানে নিয়ে চল, মোটা বক্শিশ পাবে।”
কোচম্যান বিস্মিত হইয়া মিঃ স্যানিয়েলের দিকে চাহিয়া কহিল, “কিন্তু তারা তো

